
సీ. పాంచభౌతికము దుర్బలమైన కాయం బి
దెప్పుడో విడుచుట యెఱుకలేదు
శతవర్షములదాఁక మితముఁ జెప్పిరి గాని
నమ్మరాదా మాట నెమ్మనమున
బాల్యమందో మంచిప్రాయమందో లేక
ముదిమియందో లేక ముసలియందో
యూరనో యడవినో యుదకమధ్యముననో
యెప్పుడో విడుచుట యే క్షణంబొ
తే. మరణమే నిశ్చయము బుద్ధిమంతుఁడైన
దేహమున్నంతలో మిమ్ముఁదెలియవలయు
భూషణవికాస! శ్రీధర్మపురనివాస!
దుష్టసంహార! నరసింహ దురితదూర! 20


సీ. తల్లిదండ్రులు భార్య తనయు లాప్తులు బావ

దాను దర్లఁగ వెంటఁదగిలి రారు
యముని దూతలు ప్రాణమపహరించుక పోఁగ
మమతతోఁ బోరాడి మాన్పలేరు
బలగ మందఱు దుఃఖపడుట మాత్రమె కాని
యించుక యాయుష్యమియ్యలేరు
తే. చుట్టముల మీఁది భ్రమదీసి చూరఁ జెక్కి
సంతతము మిమ్ము నమ్ముట సార్థకంబు

సీ. ఇభరాజవరద! నిన్నెంతఁ బిల్చినఁగాని
మాఱు పల్కవదేమి మౌనితనము

